
 Հիմք ընդունելով Պետական կառավարչական հիմնարկների մասին Հա​յաս​տանի Հանրապետության օրենքի 9-րդ և 11-րդ հոդվածները` Հայաստանի Հանրապե​տության կառավարությունը ո ր ո շ ու մ է`

1. Հայաստանի Հանրապետության կառավարության 2002 թվականի օգոստոսի 15-ի Հայաստանի Հանրապետության առողջապահության նախարարության աշխա​տա​կազմ պետական կառավարչական հիմնարկ ստեղծելու, Հայաստանի Հանրապե​տու​թյան առողջապահության նախարարության կանոնադրությունը և աշխատակազմի կա​ռուցվածքը հաստատելու մասին N 1300-Ն որոշման մեջ կատարել հետևյալ  փոփո​խու​թյունները և լրացումը`

1) որոշման N 1 հավելվածի 8-րդ կետում`

ա. «ի» ենթակետը շարադրել նոր խմբագրությամբ.

ի) պետության կողմից երաշխավորված բժշկական օգնության և սպասարկման կազմակերպման չափորոշիչների, ուղեցույցների, կարգերի, առողջապահության կազմակերպման, կառավարման, ֆինանսավորման ու տնտեսվարման ժամանակակից մեխանիզմների, նորմատիվների, չափանիշների, չափորոշիչների մշակումը և հաստատումը,

բ. լրացնել հետևյալ բովանդակությամբ նոր «իա» ենթակետով` 
իա) իր իրավասության սահմաններում զորահավաքային նախապատրաս​տության և զորահավաքի բնագավառում միջոցառումների իրականացումը,
2) որոշման N 2 հավելվածում` 

ա. Հայաստանի Հանրապետության առողջապահության նախարարության աշխատակազմի առողջապահական ծրագրերի և որակի կառավարման վարչությունը առանձնացման ձևով վերակազմակերպել` դրանից առանձնացնելով արտակարգ իրավիճակների և զորահավաքային նախապատրաստության բաժինը,

բ. առողջապահական ծրագրերի և որակի կառավարման վարչությունը վերանվանել բժշկական օգնության  քաղաքականության վարչություն,

գ. դեղորայքային քաղաքականության բաժինը վերակազմավորման ձևով վերակազմակերպել դեղորայքային քաղաքականության և բժշկական տեխնոլոգիաների վարչության,

դ. ֆինանսատնտեսագիտական վարչությունը բաժանման ձևով վերակազմակերպել ֆինանսատնտեսագիտական բաժնի և հաշվապահական հաշվառման բաժնի:

2.Որոշման 2-րդ հավելվածի «I. Կառուցվածքային ստորաբաժանումներ» բաժնում`

1) 1.Վարչություններ կետը շարադրել նոր խմբագրությամբ.

Բժշկական օգնության քաղաքականության վարչություն,

Մոր և մանկան առողջության պահպանման վարչություն,

Դեղորայքային քաղաքականության և բժշկական տեխնոլոգիաների վարչություն,

Անձնակազմի կառավարման վարչություն,

Իրավաբանական վարչություն,

2) 3.Բաժիններ կետը շարադրել նոր խմբագրությամբ.

Ֆինանսատնտեսագիտական  բաժին,

Հաշվապահական հաշվառման բաժին,

Հանրային առողջության բաժին,

Արտակարգ իրավիճակների և զորահավաքային նախապատրաստության բաժին,

Արտաքին կապերի բաժին,

Առաջին բաժին,

Հասարակայնության հետ կապերի բաժին,

Ներքին աուդիտի բաժին:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:                   

                                           Հ Ի Մ Ն Ա Վ Ո Ր ՈՒ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1300-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Իրավական ակտի անհրաժեշտությունը (նպատակը)

Իրավական ակտի ընդունումը պայմանավորված է առողջապահության նախարարության աշխատակազմի կառուցվածքը որոշակի վերափոխումների ենթարկելու միջոցով նախարարության առջև դրված խնդիրները առավել արդյունավետ և համակարգված իրականացնելու, ինչպես նաև նախարարության  կողմից իրականացվող գործառույթները լրացնելու և հստակեցնելու անհրաժեշտությամբ:

 2. Ընթացիկ իրավիճակը և խնդիրները  
 Ներկայում առողջապահության նախարարության որոշ ստորաբաժանումների գործառույթների և լիազորությունների շրջանակը չի համապատասխանում դրանց կողմից իրականացվող աշխատանքների ծավալին կամ ուղղվածությանը, այսպես` 1.առողջապահական ծրագրերի և որակի կառավարման վարչությունը գործնականում առավելապես ներգրավված է բժշկական օգնության և սպասարկման կազմակերպման գործընթացներում (Պետության կողմից երաշխավորված բժշկական օգնության և սպասարկման չափորոշիչների, նրոմատիվների մշակում, հիվանդանոցային և արտահիվանդանոցային բժշկական օգնության կազմակերպում և այլն) և այդ գործառույթները չեն համընկնում վարչության անվանման հետ, ուստի առաջարկվում է վարչության անվանումը և իրականացվող գործառույթները համապատասխանեցնել: Միաժամանակ վարչության կազմում գործում է արտակարգ իրավիճակների և զորահավաքային նախապատրաստության  բաժինը, որը գործնականում ֆունկցիոնալ կապ չունի վարչության հետ, իրականացնում է  վարչության կանոնադրական գործառույթներից տարբեր գործառույթներ, ուստի աշխատանքների արդյունավետ բաժանման տեսակետից առավել նպատակահարմար է ստորաբաժանմանը տալ ինքնուրույն բաժնի կագավիճակ, 

 2.դեղորայքային քաղաքականության բաժինը կատարում է դեղերի քաղաքականության ոլորտի բազմաթիվ գործառույթներ, որոնք տարաբնույթ են և համակարգման անհրաժեշտություն ունեն, ուստի առավել արդյունավետ կիրականացվեն վարչության կարգավիճակում, հաշվի առնելով, որ ըստ բաժինների այդ գործառույթները հստակ կտարանջատվեն, դարձնելով ստորաբաժանման աշխատանքները առավել արդյունավետ ու համակարգված:Միաժամանակ ներկայում, որևէ կերպ չի կարգավորվում բժշկական տեխնոլոգիաների շրջանառության ոլորտը, մինչդեռ որակյալ և անվտանգ տեխնոլոգիաների կիրառումը բժշկական օգնության որակը ապահովող երաշխիքներից մեկն է:Այդ բացը լրացնելու նպատակով նախատեսվում է վարչության կազմում ստեղծվելիք ստորաբաժանումներից մեկին վերապահել բժշկական տեխնոլոգիաների ոլորտում քաղաքականության մշակման, դրանց շրջանառության` ներառյալ ներմուծման, գրանցման և անվտանգ կիրառման ոլորտը կարգավորող օրենսդրական դաշտը վերանայելու և այդ ոլորտում բարեփոխումներ իրականացնելու նպատակով առաջարկություններ մշակելու և բժշկական տեխնոլոգիաների շրջանառությունը կարգավորող  այլ գործառույթների իրականացում:

3.Աշխատանքների առավել օպերատիվ կազմակերպման, լիազորությունների տարանջատման, կրկնող գործառույթների բացառման տեսանկյունից անհրաժեշտություն է առաջացել ֆինանսատնտեսագիտական վարչության երկու ստորաբաժանումները առանձնացնել որպես ինքնուրույն կառուցվածքային միավորներ: Այսպես` վարչության կողմից իրականացվող մի շարք  կարևորագույն գործառույթներ` կապված պետական նպատակային ծրագրերի շրջանակներում բժշկական օգնության և սպասարկման  պետական պատվերի ձևավորման և կազմակերպման, առողջապահության կառավարման, ֆինանսավորման և տնտեսվարման հետ` իր կանոնադրությանը համապատասխան, իրականացնում է առողջապահության նախարարության կազմում գործող պետական առողջապահական գործակալությունը: Նկատի ունենալով այդ, ինչպես նաև այն, որ վարչության ստորաբաժանումների գործառույթները որոշակիորեն տարբեր են, նպատակահարմար է վարչությունը բաժանման ձևով վերակազմակերպել  ֆինանսատնտեսագիտական  և հաշվապահական հաշվառման բաժինների, որտեղ ֆինանսատնտեսագիտական բաժնի գործառույթները հիմնականում լինելու են uոցիալ-տնտեuական զարգացման տարեկան և հեռանկարային ծրագրերի առողջապահական բաղադրիչի ֆինանսական մասի մշակմանը, պետական նպատակային ծրագրերի շրջանակներում պետական պատվերի ձևավո​րման, դեղերի, բժշկական նշանա​կության ապրանքների և ծառայությունների կենտրոնացված գնումներին մասնակցությանը և այլն: Իսկ հաշվապահական հաշվառման բաժինը կվարի աշխատակազմի հաշվապահական հաշվառումը, կիրականացնի նախարարության ենթակայության կազմակերպությունների հաշվապահական հաշվառման, բանկային և դրամարկղային գործառույթների համակարգումը, առողջապահության նախարարության ենթակայության կազմակերպությունների ամսական, եռամսյակային տարեկան հաշվետվությունների ընդունման, ամփոփման և այլ աշխատանքներ:

4.ՀՀ առողջապահության նախարարության կողմից յուրաքանչյուր տարի մշակվում են և ընդունվում են պետության կողմից երաշխավորված բժշկական օգնության և սպասարկման չափորոշիչները, որոնք սահմանում են պետապատվեր ունեցող բժշկական կազմակերպությունների կողմից անվճար կամ արտոնյալ պայմաններով տրամադրվող բժշկական օգնության ծավալները, պայմանները և շրջանակները, մինդեռ այդ գործառույթը կանոնադրության մեջ հստակ սահմանված չէ: Նախագծով առաջարկվում է խմբագրական շտկումներ կատարելու միջոցով հստակ ձևակերպել այդ գործառույթը, ինչպես նաև ավելացնել զորահավաքի հետ կապված աշխատանքների իրականացնելու գործառույթը:

  3.  Կարգավորման նպատակը և բնույթը

Ներկայացվող որոշման նախագծի նպատակն է կառուցվածքային ստորաբաժանումների գործառույթների, լիազորությունների հստակ տարանջատումն ու հստակեցումն է, կառուցվածքային ստորաբաժանումների անվանումները և ձևերը իրենց կողմից իրականացվող աշխատանքների ծավալին և բնույթին համապատասխանացնելը, նախարարության կողմից իրականացվող գործառույթները սպառիչ սահմանելը:

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

 5. Իրավական ակտի կիրառման դեպքում ակնկալվող արդյունքը

 Առողջապահության նախարարության առջև դրված խնդիրների և նպատակների առավել լիարժեք և արդյունավետ իրականացում:  Կառուցվածքային փոփոխությունների արդյունքում ստեղծվող քաղաքացիական ծառայության պաշտոնները համալրվելու են «Քաղաքացիական ծառայության մասին» ՀՀ օրենքի  29-րդ հոդվածի պահանջներին համապատասխան: Նշված որոշման ընդունումը պետական բյուջեի ծախսային մասերում փոփոխություններ կատարելու անհրաժեշտություն չի առաջացնում, իսկ  նոր ստեղծվող հաստիքները համալրվելու են ՀՀ առողջապահության նախարարությանը հատկացված հաստիքների շրջանակներում:
ՏԵՂԵԿԱՆՔ N 1
«Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու կապակցությամբ պետական կամ տեղական

ինքնակառավարման մարմնի բյուջեում ծախuերի եւ եկամուտների էական ավելացման կամ նվազեցման մաuին

    «Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք N 2
Իրավական ակտերում փոփոխություններ կատարելու

անհրաժեշտության մասին

«Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

ԱՄՓՈՓԱԹԵՐԹ

«Հայաստանի Հանրապետության կառավարության 2002 թվականի օգոստոսի 15-ի N 1300-Ն
որոշման մեջ փոփոխություններ կատարելու մասին» ՀՀ կառավարության որոշման նախագիծն ընդունելու վերաբերյալ շահագրգիռ մարմինների կարծիքներ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացությունը
	Կատարված փոփոխություններ

	ՀՀ ֆինանսների նախարարություն
	1.ՀՀ ֆինանսների նախարարությունը քննարկել է Ձեր կողմից ներկայացված «Հայաստանի  Հանրապետության կառավարության 2002  թվականի օգոստոսի  15-ի N 1300-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը` ՀՀ առողջապահության նախարարության աշխատակազմի գործառութային և կառուցվածքային փոփոխություններ կատարելու մասին և հայտնում է, որ անրաժեշտ է հստակեցնել, թե վերակազմակերպման ինչ տեսակ է (միաձուլում, միացում, բաժանում, առանձնացում, վերակազմավորում) կիրառվելու նախագծի 1-ին կետի 3-րդ ենթակետի գ. պարբերությամբ նախատեսվող դեղորայքային քաղաքականության բաժինը դեղորայքային քաղաքականության և բժշկական տեխնոլոգիաների վարչության վերակազմակերպելիս: 

2.Միաժամանակ տեղեկացնում ենք, որ նախագիծը չի բխում Համաշխարհային բանկի կողմից 2011 թվականին իրականացված ՀՀ առողջապահության նախարարության բիզնես գործընթացների վերլուծության արդյունքում ձևավորված մոտեցումներից:

Մասնավորապես, Ֆինանսատնտեսագիտական վարչությունը պատասխանատու է բյուջետային գործընթացի, միջնաժամկետ ծրագրերի, գնումների, ֆինանսավորման և բազմաթիվ այլ գործառույթների իրականացման համար: Առաջարկվող փոփոխությունների արդյունքում կվտանգվի ընդհանուր ծախսերի հաշվարկման և բյուջեի կազմման գործընթացը, միաժամանակ հնարավոր չի լինի իրականացնել ՀՀ առողջապահության նախարարության կողմից ֆինանսավորվող կազմակերպությունների (ՊՈԱԿ, ՓԲԸ) և այլ ծրագրերի նկատմամբ հսկողությունը և միջոցների ճիշտ պլանավորումը, քանի որ այդ գործառույթի համար պետք է պատասխանատու լինի մեկ միավոր, իսկ գործառույթների տարանջատման արդյունքում այդ հիմնական գործընթացը չի իրականացվի: Ֆի​նանսա​տնտեսագի​տական վարչության հիմնական խնդիրն է պահպանել ծախսային և մուտքային (պլանային) միջոցների հավասարակշռությունը, ինչը պետք է կատարվի առցանց մեկ միավորի շրջանակներոմ և այդ իսկ պատճառով է, որ ՀՀ պետական կառավարման համակարգի կառուցվածքային բարեփոխումների շրջանակներում, բոլոր պետական մարմիններում ստեղծվել են ֆինանսատնտեսագիտական վաչություններ:

Միաժամանակ հայտնում ենք, որ ընդհանուր ֆինանսական կառավարման ոլորտի բարեփոխումների հայեցակարգի համաձայն ֆինանսական պատասխանատուները պետք է կենտրոնացված լինեն մեկ պատասխանատվության ներքո, իսկ առաջարկված մոդելով ֆինանսական պատասխանատու չի լինում և գործառույթները անհիմն տարանջատվում են, որը ուղղակի հակասում է ՀՀ կառավարության 2010 թվականի հոկտեմբերի 28-ի նիստի արձանագրային որոշմամբ հաստատված պետական ֆինանսների կառավարման համակարգի ռազմավարությունը հաստատելու մասին արձանագրային որոշմանը: 


	1.Առաջարկության հիման վրա հստակեցվել է վերակազմակերպման ձևը:
2.Չի ընդունվել: Ներկայացված նախագիծը որևէ կերպ չի խաթարելու  հիշատակված գործընթացը, քանի որ այն ղեկավարում և կարգավորում է աշխատակազմի գլխավոր ֆինանսիստը, որն ի պաշտոնե նաև աշխատակազմի ղեկավարն է: ՀՀ որևէ նորմատիվ իրավական ակտով, ինչպես նաև հիշատակված արձանագրային որոշմամբ ֆինանսատնտեսագիտական ստորաբաժանումների կազմակերպման ձևին հատուկ պահանջներ ներկայացված չեն:

Ներկայում, առանձին նախարարություն​ներում դրանք ներկայացված են բաժինների, որոշ նախարարություններում վարչություն​ների, իսկ ՀՀ արդարադատության նախա​րա​րությունում երկու առանձին ստորաբա​ժա​նանումների տեսքով, ինչպես առաջարկվող նախագծում է: Միաժամանակ այդ ստորա​բաժանումների գործառույթները գործնա​կանում էականորեն տարբեր են և ՀՀ առողջապահության նախարարությունում աշ​խա​տանքների կազմակերպման արդյունավե​տության տեսանկյունից նախարարությունը նպատակահարմար է համարում առաջարկ​վող կառուցվածքը: Բացի այդ, պետք է արձանագրել, որ ֆինանսատնտեսական մի շարք  կարևորագույն գործառույթներ` կապ​ված պետական նպատակային ծրագրերի շրջանակներում բժշկական օգնության և սպա​սարկ​ման  պետական պատվերի ձևավոր​ման և կազմակերպման, առողջապա​հության կառա​վար​ման, ֆինանսավորման և տնտեսվարման հետ, իրականացվում են ՀՀ առողջա​պահության նախարարության պետական առողջապահական գործակալության կողմից: Այսինքն, գործառույթների և պատասխանատվության առկա ծավալի պայմաններում, ստորաբաժանման գործունեության առավել նախընտրելի և ճիշտ տարբերակը ինքնուրույն բաժնի կարգավիճակն է:
	

	ՀՀ քաղաքացիական ծառայության խորհուրդ
	«ա. Հայաստանի Հանրապետության առողջապա​հության նախարարության աշխատակազմի առող​ջա​​պահական ծրագրերի և որակի կառավարման վարչությունը բաժանման ձևով վերակազմակերպել բժշկական օգնության  քաղաքականության վար​չության և արտակարգ իրավիճակների և զորա​հա​վաքային նախապատրաստության բաժնի»:


	Գործող պրակտիկայի համաձայն, ստորա​բա​ժանման` բաժանման ձևով վերա​կազ​մա​կերպումը ենթադրում է ստորաբաժանման դա​դարումը և դրա իրավասությունների փո​խանցումը նոր ստեղծվող ստորաբա​ժա​նում​ներին, մինչդեռ աշխատակազմի առողջա​պահական ծրագրերի և որակի կառավար​ման վարչության գործունեությունը չի նախա​տեսվում դադարեցնել:


	

	ՀՀ արդարադատության նախարար
	 1. նախագծի 2-րդ կետում անհրաժեշտ է  «օրվանից» բառը փոխարինել «օրը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
2. Նախագծի 2-րդ կետում անհրաժեշտ է «2» թիվը փոխարինել «3» թվով՝ նկատի ունենալով նախագծի կետերի հերթականությունը:
	1.Առաջարկն ընդունվել է: Նախագծում կատարվել է համապատասխան փոփոխություն:

2. Առաջարկն ընդունվել է: Նախագծում կատարվել է համապատասխան փոփոխություն:
	








